
KHA VHA VHE NA VHUPFIWA 
 
Khumbulelo ya Makumedzwa na Mahumbulwa nga Tshitshavha 

 
Komiti ya NCOP nga ha Mbambadzo, Nḓowetshumo, Mveledziso ya Ikonomi, 
Mveledziso ya Mabindu Maṱuku, Vhuendelamashango, U thola na Mishumo i ramba  
vhathu vha kwameaho na madzangano a re na dzangalelo u rumela makumedzwa o 
tou ṅwaliwaho nga Mulayotibe wa Khwiniso ya Mulayo wa Khamphani [B27B-2023] 
na Mulayotibe wa Khwiniso ya Vhuvhili ya Mulayo wa Khamphani [B26B-2023].  
 
 

Mulayotibe wa Khwiniso ya Mulayo wa Khamphani [B27B-2023] u ṱoḓa: 
 

• U khwinisa Mulayo wa Khamphani wa 2008, u itela u shandukisa ṱhalutshedzo ya 
‘vhubindudzi ha mikovhe’;  

• U ṱalusa musi Nḓivhadzo ya Khwiniso ya Memorandamu wa U baḓekanya i tshi thoma 
u shuma;  

• U fhambanyisa hune pfanelo ya u kona u dzhena kha rekhodo dza khamphani hu tshi 
nga pimiwa;  

• U itela u ṋetshedza ndugiselo, ṋetshedzo na u vouta nga mbekanyamitele ya miholo 
ya khamphani na mivhigo ya miholo ya vhalangi;  

• U itela u faeliwa ha khophi ya tshitatamende tsha zwa masheleni;  

• U ṋea maanḓa khothe a u khwaṱhisedza tsiko, khovhelo kana ṋetshedzo ya mikovhe 
zwi siho mulayoni;  

• U ṱalusa nḓila ine mikovhe ine a yo ngo badelwa nga vhuḓalo ya ḓo tshimbidzwa 
ngayo;  

• U sa katela khamphanindangwa kha ṱhoḓea dzi elanaho na thusedzo ya masheleni;  

• U itela nyimele dzine tsheo yo khetheaho ya ṱhoḓea u itela u wanwa ha  mikovhe nga 
khamphani;  

• U engedzedza ṱhalutshedzo ya tshikimu tsha mikovhe ya vhashumi uri i katele zwiimo 
zwine ha vha hu na thengo ya mikovhe ya khamphani;  

• U itela nyimele dzine  khamphani ya phuraivethe ya ḓo vha khamphani i langiwaho;  

• U sedzana na u vhumbwa ha komiti ya mikhwa na matshilisano;  

• U itela nyanḓadzo ya khumbelo ya khangwelo kha ṱhoḓea ya u thola komiti ya mikhwa 
na matshilisano; 

• U itela ṋetshedzo ya muvhigo wa komiti ya mikhwa na matshilisano kha muṱangano 
wo angaredzaho wa ṅwaha kana muṱangano wa vhafaramikovhe zwi tshi ya nga 
nyimele; 

• U khwaṱhisedza phambanyiso ya mishumo vhukati ha Mudzulatshidulo wa Khoro ya 
Khamphani na Mulanguli Muhulwane; na  

• U ṋetshedza mafhungo a ṱumanaho na zwenezwi. 
 

Mulayotibe wa Khwiniso ya Vhuvhili ya Mulayo wa Khamphani [B26B-2023] u ṱoḓa: 
 

• U khwinisa Mulayo wa Khamphani wa 2008, u itela u khwinisa tshifhinga tsha u dzhia 
vhukando, malugana na matshimbidzele a u wana murahu zwo lozweaho, tshinyalelo 
kana mbadelo dziṅwe na dziṅwe dzine muthu a nga hweswa vhuḓifhinduleli hadzo u 
ya nga khethekanyo ya 77 ya Mulayo wa Khamphani.  

• U khwinisa tshifhinga tsha u ḓiswa ha khumbelo ya u ḓivhadza uri muthu u na 
ṱhudzelamulayo kana u fhasi ha phurobesheni u ya nga khethekanyo ya 162(2) na (3) 
ya Mulayo ya Khamphani; na  

• U ṋetshedza mafhungo a ṱumanaho na zwenezwi.  



 
Vhathu vha re na dzangalelo na vhathu vha kwameaho vha tamaho u ṋea mahumbulwa 
vha humbelwa u rumela makumedzwa o tou ṅwaliwaho kha Komiti hu sa athu fhira 12:00 
ya masiari nga Musumbuluwo, 29 Phando 2024. Avho vhane vha ṱoḓa u ita makumedzwa 
kha vhupfiwa nga vhathu vha fanela u sumbedzisa khumbelo iyi, fhedzi zwi fanela u 
dzhielwa nṱha uri thendelo ya khumbelo dzenedzo dza u ṋetshedza makumedzwa nga u 
tou amba i bva kha Komiti.  
 
Khophi dza Milayotibe dzi wanala kha www.parliament.gov.za  

 
Maṅwalo oṱhe a fanela u rumelwa kha Vho M Rayi, Mudzulatshidulo: Komiti ya NCOP nga 
ha Mbambadzo na Nḓowetshumo, Mveledziso ya Ikonomi, Mveledziso ya Mabindu 
Maṱuku, Vhuendelamashango, U thola na Mishumo. Makumedzwa a fanela u rumelwa 
kha ḓiresi dza imeiḽi dzi tevhelaho: mkoff@parliament.gov.za na 
ndinizulu@parliament.gov.za.  
 
Mbudziso dzi nga livhiswa kha Vho M Koff kha 083 709 8527, kana nga imeiḽi kha: 
mkoff@parliament.gov.za kana Vho N Dinizulu kha 083 709 8393 kana nga imeiḽi kha 
ndinizulu@parliament.gov.za. 
 

Yo bviswa nga: Vho M Rayi, Mudzulatshidulo: Komiti ya NCOP nga ha Mbambadzo  

na Nḓowetshumo, Mveledziso ya Ikonomi, Mveledziso ya Mabindu Maṱuku, 

Vhuendelamashango, U thola na Mishumo  

